
GOUVÈNÈ CUOMO AK DIRIJAN LEJISLATIF YO DAKÒ POU PWOJÈ-LWA POU 

PI BYEN PWOTEJE NOUYÒKÈ YO KONT TELEMAKETING ANMÈDAN AK 
ENDEZIRAB 

 
 
Jodi a, Gouvènè Andrew M. Cuomo, Dirijan Majorite Sena a, Dean Skelos, ak Pòtpawòl Asanble 
a, Sheldon Silver, te anonse yon akò pou adopte pwojè-lwa ki pral pi byen pwoteje Nouyòkè yo 
kont taktik telemaketing anmèdan. 
 
Pwojè-lwa a ta entèdi tout konpayi telemaketing yo pou yo fè biznis nan New York nan bay 
mesaj ki anrejistre davans nan rele konsomatè yo nan telefòn san konsantman espesyal moun ki 
resevwa apèl la.  
 
Pwojè-lwa Gouvènè a ta bay otorite tou pou Depatman Eta a pou entèdi konpayi telemaketing ki 
vyole lwa New York sou telemaketing pou yo fè biznis nan Eta New York. 
 
Gouvènè Cuomo di konsa, “Plis Nouyòkè ap resevwa apèl endezirab konpayi telemaketing yo 
nan telefòn ofi-amezi, sa ki lakòz yon deranjman anmèdan sa rezon. Pwojè-lwa sa a la pou asire 
konpayi telemaketing yo kontakte sèlman moun ki chwazi pou resevwa mesaj pwomosyon yo, 
epitou konsomatè ak pwopriyetè telefòn New York yo pa p ap resevwa òf maketing k ap asele k 
anmède yo.” 
 
Pou kounye a, konpayi telemaketing ki gen lisans deyò New York kapab asele konsomatè New 
York yo, peye yon ti amann, epi kontinye ap fè biznis nan eta a. Dapre pwopozisyon Gouvènè a, 
tout konpayi telemaketing k ap fè biznis nan New York ap gen obligasyon pou anrejistre nan 
Depatman Eta k ap gen otorite pou anile oswa pou sispann anrejistreman konpayi ki pa respekte 
lwa eta a. Answit, vyolasyon lwa sou telemaketing nan ka lakòz lòt amann ak akizasyon deli.  
 
Pou kounye a, se sèlman 22 konpayi telemaketing ki anrejistre nan New York. Men, nan eta 
toupre yo ki egzije anrejistreman konpayi telemaketing deyò eta k ap rele nan eta a, kantite yo pi 
plis. Gen 557 konpayi telemaketing ki anrejistre nan New Jersey, gen 213 ki anrejistre nan 
Pennsylvania, epi gen 333 ki anrejistre nan Vermont.  
 
Nan ane 2000, New York te adopte lwa Do Not Call pou pwoteje konsomatè yo kont apèl 
telemaketing endezirab ak anmèdan. Lalwa pèmèt konsomatè yo pou mete nimewo telefòn yo 
nan yon rejis santral pou diminye kantite apèl telemaketing endezirab y ap resevwa. Nouyòkè yo 

te anrejistre plis pase 13 milyon nimewo telefòn nan rejis Do-Not-Call. Ant ane 2009 ak kounye 
a, Divizyon Pwoteksyon Konsomatè Depatman Eta a te resevwa prèske 5.000 plent ak ankèt 
anrapò avèk lwa Do Not Call; nan sèlman premye trimès ane 2012 la, FTC te resevwa 61.705 
plent Nouyòkè yo te fè anrapò avèk lwa Do Not Call. Nouyòkè ki vle mete nimewo telefòn yo 
nan rejis Do Not Call la kapab ale sou Entènèt nan sitwèb: https://www.donotcall.gov/  
 
Dirijan Majorite Sena a, Dean G. Skelos, di konsa, “Akò sa a ap pèmèt konsomatè yo gen 
pouvwa ankò si yo vle pa resevwa apèl telemaketing endezirab. Lè nou fè li pi fasil pou Nouyòkè 
retire nimewo telefòn yo nan lis konpayi telemaketing yo, epitou lè nou ranfòse egzijans rejis 
‘Do-Not-Call’ eta a, deranjman ki sòti nan apèl telefòn endezirab konpayi telemaketing yo ap 
diminye anpil, sa k ap amelyore kalite lavi pou anpil ak yon pakèt fanmi New York.” 
 
Pòtpawòl Asanble a, Sheldon Silver, di konsa, “Lè konsomatè yo pote plent, plent sa yo konsène 
telemaketing agresif pi plis. Mwen bat bravo pou Gouvènè Cuomo poutèt li pran mezi sa a pou 
pwoteje Nouyòkè yo kont apèl endezirab yo.” 
 
Chuck Bell, Direktè Pwogram pou Consumers Union, di konsa, “Pwojè-lwa Gouvènè Cuomo te 
entwodui a se yon gwo viktwa pou konsomatè New York yo. Nou gen tout telemaketing 
endezirab ki gen anpil eksperyans, epi pwojè-lwa sa a ap asire Nouyòkè yo jwenn yon mwayen 
pou mete yon pwen final nan apèl sa yo. Nou bat bravo pou Gouvènè a poutèt li bay sipò li, 
epitou poutèt li mete New York devan pou pwoteje konsomatè yo kont taktik telemaketing 
endezirab.” 
 
Joan Parrott-Fonseca, Direktè AARP New York State, di konsa, “Nou bat bravo pou Gouvènè 
Cuomo poutèt l ap fè batay sa a sou non Nouyòkè yo, sitou pou moun ki se granmoun aje 
konpayi telemaketing imoral toujou ap sible. Pwoteksyon pi fò ap asire konsomatè ki nan eta a 
nou ap resevwa apèl anmèdan nan telefòn ankò oswa lòt mesaj maketing ki anrejistre davans.”  

Susan Grant, Direktè Consumer Protection, Consumer Federation of America, di konsa, “Eta yo 
jwe yon wòl enpòtan nan pwoteje enfòmasyon prive sitwayen yo. Nou bat bravo pou Gouvènè 
Cuomo poutèt l ap mennen batay la sou non Nouyòkè ki pa vle sou lis pou resevwa mesaj 
maketing ki anrejistre davans ak lòt apèl anmèdan nan telefòn.”  

Pwojè-lwa a ta anvigè 90 jou apre li vin yon lwa. 

